
քաղ. Երևան                                                                 

Մասնակցում էին`
	Գուրգեն Դումանյան
	ՀՀ կառավարության աշխատակազմի ղեկավար-նախարարի առաջին տեղակալ, ԲԿԳ աշխատանքային խմբի ղեկավար


	Նարե Դանիելյան
	ՀՀ կառավարության աշխատակազմի անձնակազմի կառավարման վարչության պետ



	Արամ Ասատարյան
	ՀՀ կառավարության աշխատակազմի հանրային կառավարման հարցերով խորհրդատու


	Լիլյա Աֆրիկյան 
	ՀՀ կառավարության աշխատակազմի արտաքին կապեր վարչության առաջատար մասնագետ



	Լիլյա Շուշանյան


	ՀՀ կառավարության աշխատակազմի փորձագետ



	Աշոտ Գիլոյան  
	ՀՀ տարածքային կառավարման և արտակարգ վիճակների նախարարություն, Տեղեկան ինքակառավարման վարչության պետ

	Արմեն Խուդավերդյան


	Բարձրաստիճան պաշտոնատար անձանց էթիկայի հանձնաժողովի անդամ 

	Արման Հակոբյան
	ՀՀ ԱԳՆ, Ամերիկայի վարչության պետ


	Սարո Ծատուրյան
	ՀՀ առողջապահության նախարարության աշխատա​կազմի պետական առողջապահական գործակալության պետ

	Սյուզաննա Մակյան
	ՀՀ կրթության և գիտության նախարարության աշխատակազմի հանրակրթության վարչության նախադպրոցական և միջնակարգ կրթության քաղաքականության մշակման և վերլուծության բաժնի պետ

	Դիանա Ղազարյան
	ՀՀ արդարադատության նախարարության աշխատակազմի իրավական և կազմակերպման   վարչության պետի տեղակալ

	Վարդուհի Ասատուրյան
	ՀՀարտաքին գործերի նախարարության աշխատակազմի միջազգային կազմակերպությունների վարչության ՄԱԿ բաժնի վարիչ

	Վարուժան Հոկտանյան
	«Թրանսփերանսի Ինթերնեշնլ»


	Լևոն Բարսեղյան
	Գյումրու «Ասպարեզ» ակումբ



	Հայկ Թադևոսյան
	«Իրավունքների պաշտպանություն առանց սահմանների» հասարակական կազմակերպություն

	Նարինե Մալյան
	«Արազա» հասարակական կազմակերպություն

	Մարգարիտա Մելքոնյան
	«Հայաստանի երիտասարդ իրավաբանների ասոցիացիա» հասարակական կազմակերպություն

	Սուրեն Դեհերյան
	«Լրագրողներ հանուն ապագայի» հասարակական կազմակերպություն


	Վարազդատ Սարգսյան
	Վորլդ Վիժն Հայաստան



	Լիանա Դոյդոյան
	«Ինֆորմացիայի ազատության կենտրոն» հասարակական կազմակերպություն

	Նաիրա Սուլթանյան
	Մեծ Բրիտանիայի թագավորության դեսպանատուն

	Արտաշես Դավթյան
	Մեծ Բրիտանիայի թագավորության դեսպանատուն

	Դեյվիդ Գուլետ                 
	ԵԱՀԿ

	Ծովինար Արևյան            
	ԵԱՀԿ

	Մարինա Մխիթարյան
	ՄԱԶԾ

	Արև Մովսիսյան
	ԱՄՆ ՄԶԳ

	Նարինե Թադևոսյան
	Համաշխարհային բանկ

	Ալեքսան Հովհաննիսյան
	Համաշխարհային բանկ

	Նաիրա Բաղդասարյան  
	թարգմանիչ


1. ՀՀ կառավարության աշխատակազմի ղեկավար-նախարարի առաջին տեղակալ, աշխատանքային խմբի ղեկավար Գ. Դումանյանը ողջունեց նիստի մասնակիցներին և շնորհակալություն հայտնեց միջազգային գործընկերների ներկայացուցիչներին նիստին ներկա գտնվելու համար: Այնուհետև ներկայացրեց հանդիպման օրակարգը.
1. Քննարկում ՀՀ ԲԿԳ Երկրորոդ գործողությունների ծրագրի իրականացման ընթացք և խնդիրներ,
2.  Քննարկում ՀՀ ԲԿԳ Երրորդ  գործողությունների ծրագրի մշակման գործընթացի մեկնարկ:

Գ. Դումանյանը անրադարձավ 2015 թվականի հոկտեմբերին Մեխիկոյում կայացած ԲԿԳ միջազգային մրցանակաբաշխությանը և ներկայացրեց Հայաստանի մրցանակը՝ «Ասիա և Խաղաղ օվկիանոսի տարածաշրջանի չեմպիոն»: Մրցանակի  համար ներկայացվել էր «Համայնքային կառավարման տեղեկատվական համակարգի ստեղծում և ներդրում համայնքապետարաններում» հանձնառությունը և ներկայացվել էր, որպես «Խելացի համայնք» անվանակարգով: Աշխատակազմի ղեկավարը շնորհակալություն հայտնեց խմբի անդամներին, ԱՄԶԾ և ԱԶԲ-ին՝ հայտի կազզման աջակցության,  պատվիրակության անդամներին Մեխիկոյ համաժողովին մասնակցելու աջակցման և Մեխիկոյում անվանակարգը ակտիվ և լավագույնս ներկայացնելու համար:

Գ. Դումանյանը ողջունեց ԲԿԳ-ի աշխատանքնային խմբի նոր անդամ Դիանա Ղազարյանին՝ ՀՀ արդարադատության նախարարությունից:

Խոսքը շարունակելով Գ. Դումանյանը նշեց, որ ԲԿԳ Երկրորդ գործողությունների ծրագրի հետ կապված լուրջ խնդիրներ չկան և ակնկալվում է, որ հունիսին պատրաստ կլինի ԲԿԳ Երրորդ գործողությունների ծրագիրը: Աշխատակազմի ղեկավարը նշեց, որ այս անգամ ծրագիրը կազմելիս ցանկալի է համադրել ՄԱԿ-ի «Կայուն զարգացման նպատակներ»-ը:


Ա.Ասատրյանը տեղեկացրեց ogp@gov.am էլ. հասցեի և անկախ  հետազոտողի կողմից ներկայացված հաշվետվությանը մասին, որը մոտ ժամանակներս կշրջանառվի ԲԿԳ աշխատանքային խմբի անդամների միջև:  Ա.Ասատրյանը ներկայացրեց ԲԿԳ Երկրորդ գործողությունների ծրագրի իրականացման ընթացքը.

Հանձնառություն 1. ««Հանրապետական երկրաբանական ֆոնդ» ՊՈԱԿ-ում առկա տվյալների թվայնացում և հրապարակում» - հանձնառությունը իրականացման փուլում է: Արդեն հայատարարված է մրցույթ գույքի, համապատասխան սարքավորումների ձեռքբերման համար և համաձայնեցման փուլում է գտնվում տեխնիկական առաջադրանքը՝ համապատասխան կազամակերպության համար: Թվայնացման աշխատանքները նախատեսվում են սկսել մարտ-ապրիլին:
Հանձնառություն 2. «Հանքարդյունաբերության թափանցիկության ապահովում» - համարվում է իրականացված:
Հանձնառություն 3. «Առողջապահության ֆինանսավորման տեղեկատվության հանրային մատչելիության ապահովում» հանձնառությունը գրեթեամբողջովին  իրականացված է, սակայն առկա են որոշակի տեխնիկական խնդիրներ: 
Ս. Ծատուրյանը ասաց, որ պորտալը տեղադրված է www.sha.am կայքում, որտեղ օգտատերը կարող է ստանալ անհրաժեշտ տեղեկատվություն «Հաշվետվողական համակարգեր» բաժնից: Շուտով բաժնում կտեղադրվեն 25 հաշվետվությունների ցանկերը: Խնդիրը կայանում է նրանում, որ քաղաքացիները կայք մուտք գործելու համար պետք է ունենան իրենց օգտանունը և գաղտնաբառը: Աշխատանքներ են տարվում օգտանվան և գաղտնաբառի հետ կապված խնդրին տալ հնարավոր լուծումներ: Նախատեսվում է ՀԿ-ների ներկայացուցիչների մասնակցությամբ կազմակերպել շնորհանդես: 

Լ. Դոյդոյանը նշեց, որ կարևոր է այստեղ հանրային իրազեկումը կայքի վերաբերյալ և հավելեց, որ ԵԱՀԿ աջակցությամբ անցկացվել է մոնիտորինգ, որտեղ անդրադարձե է կատարվել առողջապահության կայքի տեխնիկական խնդիրներին և հայտնեց պատրաստակամություն միասին քննարկելու դրանք:

Ի պատասխան Ս. Ծատուրյանը նշեց, որ էական խնդիրներ չկան, դրանք կարող են պայմանավորված լինել ծրագրային դիտարկիչի ընտրությամբ:
Հանձնառություն 4.  «ՀՀ բարձրաստիճան պաշտոնատար անձանց գույքի և եկամուտների հայտարարագրերի թափանցիկության ապահովում» - համարվում է իրականացված:
Հանձնառություն  5. «Պետական գնումների բողոքարկման խորհրդի նիստերի առցանց հեռարձակում»- համարվում է իրականացված: 

Հանձնառություն 6. «Համայնքային միկրոհարցումների ծրագրի ներդրում 10 համայնքներում» ներկայացրեց հանձնառության վերաբերյալ Ա. Գիլոյանը: Արդեն թվով 5 համայնքներում ծրագիրը իրականացվել է և նախատեսվում ևս 5 համայնքում իրականացնել, մասնավորապես՝  մինչև հունիս Սյունիքի և Վայոց ձորի համայնքներում:  
Հանձնառություն 7. «Պետական քաղաքականությունների և օրենսդրական բարեփոխումների` բաց, թափանցիկ, մասնակցային և հաշվետու գործընթացի ապահովում»- համարվում է իրականացված:
Հանձնառություն 8. «Պետական կառավարման մարմինների օրինաստեղծ գործունեության մասին հանրության իրազեկում» հանձնառության վերաբերյալ ներկայացրեց Դ.Ղազարյանը: Հանձնառության  նպատակն է ստեղծել պետական կառավարման մարմինների կողմից մշակվող նորմատիվ իրավական ակտերի նախագծերի հրապարակման ընդհանուր առցանց հարթակ՝ իրազեկելու հանրությանը գերատեսչությունների կողմից մշակվող նորմատիվ իրավական ակտերի մասին: 
Ստեղծվելիք կայքը կինտեգրվի www.e-gov.am կայքում: Բոլոր ՀՀ գերատեսչությունները իրավական ակտերի նախագծերը պետք է ներկայացնեն հանրային քննարկման: 
Լ. Դոյդոյանը հետաքրքրվեց կայքի մշակման փուլում ՀԿ-ների մասնակցության վերաբերյալ:

Լ. Բարսեղյանը հետաքրքրվեց աշխատանքների ավարտի ժամկետներով:
Ի պատասխան Դ. Ղազարյանը ասաց, որ նախագիծը պատրաստ լինելուն պես կշրջանառվի ՀԿ-ների միջև և մարտին կներկայացվի ՀՀ կառավարության աշխատակազմ:

Հանձնառություն 9. «ՀՀ հանրակրթական պետական ուսումնական հաստատությունների կառավարման խորհուրդների ընտրության և տարեկան բյուջեի պլանավորման ու ծախսերի թափանցիկության ապահովում» - համարվում է իրականացված: 

Նախորդ նիստին առաջարկվել էր անցկացնել մշտադիտարկում՝ հանձնառության կետերի իրականացման վերաբերյալ: Խնդրի վերաբերյալ խոսեց Ս. Մակյանը՝ նշելով, որ ՀՀ կրթության և գիտության նախարարության կողմից տրվել են համապատասխան հանձնարարականներ հանրապետության դպրոցների տնօրեններին՝ կարգի ներդրման մասին: Այս պահին չկա տեղեկատվություն Երևանից, Շիրակի և Արարատի մազերից, իսկ մնացած ութ մարզերից տեղեկացրել են, որ կարգը ներդրված է: 
Վ. Սարգսյանը խնդրեց գրավոր ամփոփ տեղեկատվություն մշտադիտարկման վերաբերյալ, քանի որ իր վերջին մարզային այցերի ժամանակ որոշ մարզերում տեղյակ չէին կարգի մասին: 
Ի պատասխան Ս. Մակյանը պատասխանեց, որ մարզպետարանների ղեկավարներից ստացվել է գրավոր տեղեկատվություն մարզերում կարգի իրականացման հետ կապված:

Ս. Մակյանը նաև անրադարձավ նախորդ նիստին քննարկված խորհրդի անդամների ժամկետների հարցադրմանը և տեղեկացրեց, որ խորհրդի անդամները ընտրվում են երեք տարի ժամկետով:

Լ. Բարսեղյանին հետաքրքրվեց, թե քանի՞ խորհրդի կազմ է վերանայվել և մոտ ժամանակներս կլինի՞ վիճակագրություն դրանց վերաբերյալ: 
Ի պատասխան Ս. Մակյանը նշեց, որ բոլոր խորհրդների կազմերը  վերանայվել են, սակայն չունի տեղեկատվություն դրանց հաստատման վերաբերյալ: Իրավական ակտի կատարման վերաբերյալ դեռևս տեղեկատվություն չկա, քանի որ վերահսկողությունը իրականացնում է ՀՀ  կրթության և գիտության նախարարության վերահսկողական տեսչությունը: 
Հանձնառություն 10. «Հանրային ծառայողների գիտելիքների և հմտությունների բարելավում տեղեկատվության ազատության և հակակոռուպցիոն ոլորտներում» ներկայացրեց հանձնառության վերաբերյալ Լ.Դոյդոյանը և  նշեց, որ ապրիլին նախատեսվում է իրականացնել վերապատրաստման ևս մեկ փուլ: 
Գ. Դումանյանը հետաքրքրվեց, թե որքա՞ն քաղաքացիական ծառայող է վերապատրաստվել: 
Լ.Դոյդոյանը նշեց, որ իրենց մասնակցությամբ վերապատրաստվել են (20) քաղաքացիական ծառայողներ: 

Հանձնառություն 11. «Խոշոր համայնքների տեղական ինքնակա​ռա​վարման մարմինների գործունեության թափանցիկության ապահովում» ներկայացրեց հանձնառության վերաբերյալ Ա. Գիլոյանը:  Հանձնառությունը վերաբերում է Հայաստանի 20,000 և ավելի բնակչություն ունեցող համայնքների ավագանու նիստերի առցանց հեռարձակմանը: Այստեղ առկա է ֆինանսական խնդիրներ և Երևանում Եվրոպայի խորհրդի գրասենյակը արդեն հաստատել է համապատասխան սարքավորումների ֆինանսավորումը և իրականացնելու է  դրանց ձեռքբերման աշխատանքները: Համայնքի բնակիչները հնարավորություն կունենան ինտերակտիվ մեթոդով մասնակցել ավագանու նիստերին: 

Ս.Դեհերյանը հետքրքրվեց հետագա ֆինանսական խնդիրների և ժամկետների վերաբերյալ: 

Ի պատասխան Ա. Գիլոյանը ասաց, որ սարքավորումները կգնելուն պես մարզպետարանները կիրականացնեն դրանց ներդնումը համայնքներում: Թումանյան համայնքում արդեն պատրաստվում են հեռարձակել առաջին ավագանու նիստը: 


 Լ. Բարսեղյանը առաջարկեց վերապատրաստել քաղաքապետարանների կայքի մասնագետներին՝ խուսափելու համար կայքի հետ կապված խափանումներից, նաև առաջարկեց ընդանրացնել կայքերը:

Ա. Գիլոյանը պատասխանեց, որ գործում է 250 կայքեր և կայքերի խափանումների պատճառները տեխնիկական են՝ հիմնականում կապված համակարգիչների հետ: Դրա առնչությամբ նախարարությունը ստեղծել է խորհուրդ, որտեղ ընդգրկված են ՀԿ-ներ՝ գնահատելու խափանման դեպքերը և պատճառները: 

Օրակարգի 2-րդ կետով Ա. Ասատրյանը ներկայացրեց ԲԿԳ Հայաստան Երրորդ գործողությունների ծրագրի ժամանակացույցը և նշեց, որ ժամանակացույցը տեղադրված է ԲԿԳ-ի կայքում: Ժամանակացույցի հրապարակումից հետո կսկսվեն  աշխատանքներ՝ կապված ԲԿԳ Հայաստան Երրորդ գործողությունների ծրագրի հետ: 

Լ. Բարսեղյանը հետաքրքրվեց ԲԿԳ Հայաստան Երրորդ գործողությունների ծրագրի համար սահմանվաժ ժամկետներով, հանրային իրազեկման հետ կապված հարցերով և առաջարկեց կազմակերպել քննարկումներ՝ ժամանակացույցի 6-րդ, 7-րդ կետերի վերաբերյալ: 

 Ի պատասխան Ա. Ասատրյանը ասաց, որ ժամանակացույցի բոլոր կետերը իրականացվելու են քննարկումների միջոցով: Ծրագիրը նախատեսված է  2016 թ. հուլիսի 1-ից մինչև 2018թ. հունիս ժամանակահատվածի համար: Ծրագրի հետ կապված բոլոր նյութերը տեղադրվելու են կայքում: 

Վ. Ասատուրյանը շնորհակալություն հայտնեց ԿԶԽ նպատակները ԲԿԳ գործողությունների հանձնառությունները համադրելու որոշման համար:

Ա. Մովսիսյանը, Վ. Սարգսյանը և Լ.Բարսեղյանը առաջարկեցին շրջանառել հստակ չափորոշիչներ, որոնցով կարելի է առաջնորդվել ծրագիրը կազմելիս և ընտրել այնպիսի հանձնառություններ, որոնք հնարավոր է իրականացնել ամբողջովին, այլ ոչ՝ մասնակի: 
Մ. Մխիթարյանը առաջարկեց աջակցություն հանրային իրազեկման աջակցման մասով:
Ա. Խուդավերդյանը առաջարկեց ԿԶԽ նպատակներից բացի ծրագրում ընդգրկել նաև «Հակակոռուպցիոն ծրագիր»-ի գործառույթները:


Ս.Դեհերյանը առաջարկեց հանրային իրազեկումը իրականացնել տեսահոլովակների միջոցով, քանի որ 2014 թ. «Լրագրողներ հանուն ապագայի» հասարակական կազմակերպությունը անցկացրել է հանդիպումներ 7 համայնքներում՝ կապված ԲԿԳ-ի Երկրորդ ծրագրի գործընթացի իրազեկման հետ: Քանի որ ծրագիրը արդեն իսկ հաստատված էր մարզային առաջարկությունները հնարավոր չէր ընդգրկել: Այս փուլի հիմա շատ կարևոր է նախապես ապահովել իրազեկումը:

Ծ.Արևյանը ևս կարևորեց լրատվամիջոցների հետ աշխատանքը և ուսուցումների կազմակերպումը: Առաջարկեց ԵԱՀԿ գրասենյակի աջակցությունը հանրային իրազեկման աջակցության հարցում:
Ա. Հովհաննիսյանը շնորհակալություն հայտնեց աշխատանքային խմբի հանդիպման հրավերի համար և կարևորեց հասարակական կազմակերպությունների ներգրավվածությունը և մասնակցությունը նախագծային փուլից մինչև գործընթացի ավարտը:
Լ. Դոյդոյանը  ասաց, որ ՄԱԶԳ-ի աջակցությամբ «Երկիր մեդիա» հեռուստաընկերությունը «Ինֆորմացիայի ազատության կենտրոն»-ի հետ կազմակերպել է «ԲԿԳ» խորագրով, 10 րոպե տևողությամբ հաղորդաշարք, որը ցուցադրվելու է միչև հոկտեմբեր՝ յուրաքանչյուր կիրակի: «Ինֆորմացիայի ազատության կենտրոն»-ը առաջարկություն է ներկայացրել հաղորդումների շարք կազմակերպել «Հրապարակում» հաղորդաշարի շրջանակներում:

Ի պատասխան Գ. Դումանյանը ասաց, որ բոլոր առաջարկները կքննարկվեն առանձին և ՀՀ կառավարությունը շահագրգռված է ընտրելու առավել հավակնոտ, ԲԿԳ սկզբունքներին առավել համապատասխան հանձնառություններ:

Հանդիպման վերջում աշխատակազմի ղեկավարը շնորհակալություն հայտնեց աշխատանքային խմբի անդամներին և միջազգային գործընկերների ներկայացուցիչներին՝ արդյունավետ և կառուցողական հանդիպման համար:
15.02.2016թ.

